
Lansio ymgynghori ar ysgol uwchradd newydd yn 

Hwlffordd 

 

Nawr mae rhieni, disgyblion, ac eraill yng nghymuned yr ysgol a fyddai'n hoffi mynegi eu barn ar 

ddyfodol darpariaeth uwchradd cyfrwng Saesneg yn Hwlffordd yn cael cyfle i gyflwyno eu sylwadau.  

Lansiwyd y trydydd ymgynghoriad ar ddarpariaeth ysgol uwchradd cyfrwng Saesneg yn y dref heddiw 

(dydd Mercher) ar-lein ar wefan Cyngor Sir Penfro www.pembrokeshire.gov.uk/haveyoursay  

Mae'n dilyn cyfarfod arbennig o'r Cyngor ar 25ain Chwefror, lle penderfynodd aelodau symud ymlaen i 

ymgynghori cyffredinol ar y cynigion canlynol:  

 Terfynu Ysgol Syr Thomas Picton ac Ysgol WR Tasker Milward; 

 Sefydlu ysgol Saesneg 11-16 newydd yn Hwlffordd gwneud darpariaeth ADY ychwanegol ar gyfer 

disgyblion gydag anghenion dysgu cymhleth; 

 Gwneud darpariaeth ôl-16 ar gyfer yr ysgol uchod mewn canolfan chweched dosbarth newydd fel rhan o 

gydweithio ffurfiol rhwng y Cyngor Sir a Choleg Sir Benfro gan gydleolwyd rhai adeiladau ar safle'r 

ysgol 11-16; 

 Mynegi dewis i weithredu patrwm Canolbwynt ac Adenydd pan fo'n ymarferol gwneud hynny. 

Bydd y Cyngor Sir yn cynnal sesiynau galw heibio ar ddydd Mawrth, 15fed a dydd Mercher 16eg Mawrth yn 

Archifdy Sir Benfro, Prendergast, Hwlffordd.  

Fe all pobl alw heibio unrhyw bryd rhwng 5.30pm ac 8.30pm, a bydd cynrychiolwyr y Cyngor Sir a 

Choleg Sir Benfro ar gael i ateb cwestiynau ynghylch y broses ymgynghori a'r cynigion.  

Trefnwyd cyfarfod cyhoeddus hefyd; ni chadarnhawyd y dyddiad ar gyfer hwn eto.  

Y dyddiad cau ar gyfer ymatebion yw dydd Iau 14eg Ebrill 2016.  

 Os ydych angen copi caled o'r ffurflen ymgynghori, cysylltwch â Chyngor Sir Penfro ar 01437 764551.  

